
〈新唐書張伾傳。張伾者。本為澤潞將守臨洺。田恱攻之。乘城固守累月士死。糧且盡。救不至。伾悉召部將立軍門。命女出徧拜。因曰。諸君戰良苦。吾〉

〈無貲為賞。愿以是女賣直為衆士一日費。士皆哭曰。請死戰。會馬燧自河東將兵撃恱城下敗之。伾乘勝出戰無不一當百。以功遷泗州剌史。〉

牛酒犒士〈新唐書時溥傳。溥為州牙將。黄巢亂。京師節度使支詳遣溥與陳璠率兵五千西討次河陰。軍亂。剖居人。〉

〈溥招戢其衆。引還屯境。上疑不敢歸。許以牛酒犒士約悉貰其罪。軍乃入。共推溥為留後。〉出財勞士〈新唐書藩鎮劉〉

〈玄佐傳。玄佐死。匿䘮俟代。帝亦為𨼆。踰三日乃發䘮。使至。帝問所欲立。曰陝虢觀察使吳凑可乎。監軍孟介行軍盧瑗以為便。乃拜凑為節度使。至〉

〈汜水玄佐柩將遷。士請具禮。瑗不許。衆皆怒。陵晨甲而噪。起玄佐子士寧於䘮。使坐重榻。墨其衣尊為留後。殺大將曹金岸。浚儀令李邁醢之。唯瑗〉

〈介獲免。士寧乃出貯財分勞吏士。介以聞。帝召宰相計議竇參曰。汴人挾李納以邀命若不許。勢且合不可解。遂以士寧為左金吾衛將軍。〉

隂養死士〈史記春申君傳。李園隂養死士。欲殺春申君以㓕口。舊唐書長平王叔良傳。太宗即位。有告叔良隂養死〉

〈士交通境外。恐謀為反叛。詔遣中書令宇文士及代為都督。并按其事。士及慮其為變。遂縊殺之。〉厚養死士〈戰國〉

〈䇿蘇秦曰厚養死士。注敢死之士。〉重賞死士〈類說香餌之下必有懸魚。重賞之下。必有死士〉謝將

休士〈戰國策齊欲伐魏。淳于髠為齊王曰。韓子盧者天下之疾犬也。東郭逡者。海内之狡兔也。韓子盧逐東郭逡。環山者三。騰山者〉

〈五。兔極於前大廢於後。犬兔俱罷各死其處。田父見之。無勞倦之苦而擅其功。今齊魏乆相持以頓其兵敝其衆臣恐强秦大楚承其後。有田父之〉

〈功齊王懼謝將休士。〉戮將徇士〈新唐書郭子儀。傳史思明以衆數萬尾軍及行唐子儀選騎五百更出挑之三日戰〉

〈引去乗之。又破於沙河。遂趨常陽以守。禄山益出精兵佐思明。子儀曰。彼恃加兵必易我易我心不固戰則克矣與戰未决。戮一步。將以徇士殊死〉

〈闘遂破之。斬首二千級。俘五百人。獲馬如之。〉輕車介士〈西漢書元后傳。王鳳薨天子臨吊。贈寵輕車介士。〉求


方畧士〈儒學警悟邵興宗初。自布衣試茂材異等中選建康軍節度推官。會言論與宰相張鄧公妻黨連姻報罷。後因元昊〉

